
ᑐᓴᒐᒃᓴᑦ 
 

ᓄᓇᕗᒻᒥ ᐅᖃᖅᑎ, ᓯᕗᓕᖅᑎ ᐊᒻᒪᓗ ᒥᓂᔅᑕᐃᑦ ᓂᕈᐊᖅᑕᐅᕗᑦ ᓄᓇᕗᒻᒥ ᓯᕗᓕᐅᖅᑏᑦ 
ᑲᑎᒪᓂᖃᖅᑎᓪᓗᒋᑦ 

 
ᐃᖃᓗᐃᑦ, ᓄᓇᕗᑦ (ᒫᔾᔨ 5, 2004) – ᓄᓇᕗᒻᒥ ᐅᖃᖅᑎ, ᓯᕗᓕᖅᑎ ᐊᒻᒪᓗ ᒥᓂᔅᑕᐃᑦ ᑲᑎᒪᔨᖏᑦ 
ᓂᕈᐊᖅᑕᐅᖅᑲᐅᕗᑦ ᐅᓪᓗᒥ ᓄᓇᕗᒻᒥ ᓯᕗᓕᐅᖅᑏᑦ ᑲᑎᒪᓂᖃᖅᑎᓪᓗᒋᑦ.  ᑖᒃᑯᐊ ᑲᑎᒪᓂᖃᖅᑎᓪᓗᒋᑦ 19 
ᒪᓕᒐᓕᐅᖅᑎᓕᒫᑦ ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᐃᓚᐅᖃᑦᑕᖅᐳᑦ. 
 
ᔫᐱ ᓄᑕᕋᖅ, ᒪᓕᒐᓕᐅᖅᑎ ᑐᓄᓂᕐᒧᑦ, ᐃᓕᔭᐅᑦᑕᐅᑎᒋᖅᑲᐅᕗᖅ ᐅᖃᖅᑎᐅᑉ ᐃᓂᖓᓄᑦ. 
 
ᐹᓪ ᐅᑲᓕᖅ, ᒪᓕᒐᓕᐅᖅᑎ ᐃᖃᓗᐃᑦ ᐱᖓᖕᓇᖓᓄᑦ, ᓂᕈᐊᖅᑕᐅᖅᑲᐅᕗᖅ ᓯᕗᓕᖅᑎᐅᑉ ᐃᓂᖓᓄᑦ 
ᓯᕗᓪᓕᖅᐹᒥᒃ ᓂᕈᐊᕐᓂᖃᖅᑎᓪᓗᒋᑦ. 
 
ᑲᑎᓕᒫᕐᓗᒋᑦ 11 ᒪᓕᒐᓕᐅᖅᑏᑦ ᓂᕈᐊᒐᒃᓴᓐᖑᖅᑎᑕᐅᒐᒥᒃ ᒥᓂᔅᑕᐅᓂᕐᒧᑦ ᐊᖏᓚᐅᖅᑐᑦ.  ᐅᑯᐊ ᐊᑖᓂ 
ᑎᑎᕋᖅᓯᒪᔪᑦ ᒥᓂᔅᑕᐅᓂᕐᒧᑦ ᓂᕈᐊᖅᑕᐅᖅᑲᐅᔪᑦ: 
 
ᓂᐅᓇ ᐊᒡᓘᒃᑲᖅ, ᒪᓕᒐᓕᐅᖅᑎ ᓇᑦᑎᓕᖕᒧᑦ 
 
ᐅᓛᔪᒃ ᐊᑭᓱᒃ, ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ 
 
ᓚᕖᓂᐊ ᐳᕋᐅᓐ, ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ ᐊᒻᒪᓗ ᑎᑭᕋᕐᔪᐊᕐᒧᑦ 
 
ᐲᑕ ᕿᓚᕝᕙᖅ, ᒪᓕᒐᓕᐅᖅᑎ ᐸᖕᓂᖅᑑᒧᑦ 
 
ᐄᑐᐊᖅ ᐱᑯ, ᒪᓕᒐᓕᐅᖅᑎ ᐃᖃᓗᐃᑦ ᐱᖓᖕᓇᖓᓄᑦ 
 
ᑕᐃᕕᑦ ᓯᒪᐃᓚᒃ, ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ 
 
ᓗᐃ ᑕᐹᕐᔪᒃ, ᒪᓕᒐᓕᐅᖅᑎ ᐊᒥᑦᑐᕐᒧᑦ 
 
ᐅᖃᖅᑎᐅᑉ, ᓯᕗᓕᖅᑎᐅᑉ ᐊᒻᒪᓗ ᒥᓂᔅᑕᐃᑦ ᑎᒃᑯᐊᖅᑕᐅᓪᓚᕆᖕᓂᐊᖅᑐᑦ ᐱᖁᔨᕗᖔᖅᑎᒍᑦ ᓯᕗᓪᓕᖅᐹᒥ 
ᑲᑎᒪᓯᒋᐊᖅᐸᑕ ᑐᒡᓕᖏᑦ ᒪᓕᒐᓕᐅᖅᑏᑦ, ᑲᑎᒪᕕᒡᔪᐊᕐᓂᖃᓛᖅᖢᑎᒃ ᒫᔾᔨ 9, 2004-ᖑᓕᖅᐸᑦ, 1:30-ᒥ 
ᐅᖅᑯᕐᒥᐅᑦ ᓯᕿᓐᖑᔭᖓ ᒪᓕᒡᓗᒍ. 
 
ᒪᓕᒐᓕᐅᖅᑏᑦ ᐊᒻᒪᓗ ᓯᕗᓕᐅᖅᑏᑦ ᑲᑎᒪᔨᖏᑦᑕ ᐱᖁᔭᕐᔪᐊᖓᑦ ᐅᖃᖅᓯᒪᔪᖅ ᓯᕗᓕᖅᑎ ᑐᓂᐅᖅᑲᐃᔨᐅᓂᐊᕐᓗᓂ 
ᒥᓂᔅᑕᐃᑦ ᖃᓄᐃᑦᑐᓂᒃ ᐱᔭᒃᓴᖅᑖᖅᑎᑕᐅᓯᒪᓂᐊᕐᒪᖔᖏᑦ. 

